
50-ci illәrin sonu 60-cı illәrin әv -
vәllәrindә dünyada vә sovet cә -
miyyәtindә gedәn ideoloji pro -

seslәr әdәbiyyat vә incәsәnәtin tamamilә yeni
istiqamәtdә inkişafına zәmin yaratdı. Yaranan
yeni әsәrlәrdә insanın  psixoloji-mәnәvi ovqa tı -
na, onun daxili alәminә, mәnәvi dәyәrlәrin şәx -
siyyәtin kamillәşmәsindәki roluna artıq daha
çox diqqәt yetirilir, obrazın daxili alәminә üs -
tünlük verilir vә burada insan ancaq sadә әmәk
qabaqcılı kimi  deyil, eyni zamanda, milli-mә -
nәvi enerjinin ötürücüsü kimi әdәbi-bәdii
yaradıcılığa gәtirilirdi. Mövcud bәdii düşüncә
fәaliyyәtinin birbaşa subyekti  olan insan artıq
ziyalı vә mәdәni sәviyyәyә malik   şәxsiyyәt ob -
razı idi. Söhbәt şәxsiyyәtә, fәrdә, mәnәvi-psi -

xoloji “daxilә”, “içә” artan bәdii maraqdan, mә -
nәvi potensialı birbaşa “ictimai sistem vә struk -
tur” kimi yox, daha әvvәl vicdani, etik sәl tәnәt,
әxlaq mehrabı kimi açan bәdii tәhlil vә tәd -
qiqatdan gedir [1.124].

Bu baxımdan 1970-1980-ci illәr uşaq әdә -
biyyatının inkişafı әvvәlki onilliklәrinkindәn
fәrqlәnir. Belә ki, qeyd olunan dövrün uşaq nәsri
istәr janr baxımından, istәrsә dә mövzu cәhәtdәn
olduqca rәngarәngdir. Hәmin illәrdә yaranan
әsәrlәrdә insana, onun daxili alәminә diqqәt dә -
rinlәşdi. Xüsusilә milli-mәnәvi dәyәrlәr, zәhmәt
vә әmә yin tәrәnnümü daha qabarıq şәkil aldı.
Əvvәlki onilliklәrdәki sxematik, quru, şablon ki -
mi bәdii vasitәlәrdәn fәrqli olaraq  obrazın daxili
dünyasının açılmasına yönәlәn sәnәtkarlıq

tәlәblәri ciddi meyar kimi götürüldü.
Dünyada baş verәn ictimai-siyasi, mәdәni

hadisәlәr istәr-istәmәz sovet әdәbiyyatına da yol
tapırdı. 60-cı illәrdәn etiba rәn “qapalı cәmiyyәt”,
ideoloji-siyasi steoro tiplәr zamanın diqtәsi ilә
aradan qaldırılırdı. ‘‘Böyük Berlin sәddi”ndәn
xeyli әvvәl sosialist realizminin әdәbi sәrhәdlәri
dağılmağa baş lamışdır ki, bu vacib әdәbi-tarixi
prosesdә Azәr baycan әdәbiyyatı da yaxından
iştirak edirdi [2.99]. Cәsarәtlә deyә bilәrik ki,
әdәbiyyatımızın ümumi mәnzәrәsi fonunda uşaq
bәdii nәsri dә forma vә mәzmun xüsusiyyәtlәri
baxımından yenilәşdi, bәdii nәsr tәhkiyәsindә
insanların gündәlik tәlәbatı, әsas qayğı vә
problemlәri, әmәyin tәrәnnümü ön plana çıxdı.
Ümumiyyәtlә, 1970-80-ci illәrdә yaranmış Azәr -
baycan uşaq nәsri özünün inkişaf meyllәri
baxımından diqqәti cәlb edir. Bu dövrdә bir sıra
uşaq hekayәlәri yazmaqla milli әdәbiyyatımıza
gәlәn yazar -larımız әdәbi mühitdә yeni cığır
açaraq, öz bәdii üslublarını yarada bildilәr.
Tәsadüfi deyildir ki, 60-cı illәrdәn  fәaliyyәt
göstәrәn bu әdәbi hәrә kat nümayәndәlәri әdәbi
tәnqidimiz tәrәfindәn “yeni nәsil” kimi qiy -
mәtlәndirilir.

Qeyd etmәk lazımdır ki, Azәrbaycan uşaq
nәsrini, әsasәn, hekayәlәr tәşkil edir. Çünki çevik
vә operativ janr olan hekayәnin tәsir gücü vә
sәnәtkarlıq imkanları daha böyükdür. Ona görә
dә uşaq yazarları tez-tez bu janra müraciәt edir,
öz fikirlәrini, tәxәyyülünü, yaradıcılıq  imkan -
larını hekayә vasitәsi ilә kiçik oxuculara çat -
dırırdılar. Fikrimizcә, uşaq nәsri üçün başlıca
yerin hekayә janrı tutması tәsadüfi deyildir.
Çünki uşaqlar üçün yazılmış hekayәlәr qismәn
kiçik olur, orada bir neçә obraz iştirak edir vә
hәmin hekayәlәrin mәrkәzindә bir hadisә durur.
Qalan әhvalatlar әsas hadisәnin әtra fında cәrәyan
edir vә kömәkçi xarakter daşı yır. Ona görә dә
“uşaqları cәlb etmәyin yolu heka yәdir” fikrini
әsas götürәn yazıçılar öz fikirlәrini bu janr
vasitәsi ilә reallaşdırırdılar. 

1970-1980-ci illәrdә Azәrbaycan uşaq heka -
yәlәrinin әsas mövzu vә ideyasını ailә-mәişәt,
elm, tәhsil, әmәk, zәhmәt mövzuları tәşkil edirdi.
Eyni zamanda, yazılan hekayәlәr kiçik yaşlı
oxucularla yanaşı, hәm dә böyüklәrin maraq
dairәsinә çevrilmiş, burada cәrәyan edәn hadi -
sәlәr ümumilikdә, cәmiyyәtin problemlәrinә hәsr

olunmuşdur. Maraqlı bir cәhәti dә qeyd edәk ki,
bu dövrün hekayәlәri әnәnәvi xarakter daşımaqla
bәrabәr, hәm dә novatorluluq keyfiyyәtlәri ilә
diqqәti cәlb edirdi. Bu da әdәbiyyata daha sonra
gәlәn gәnc yazarlar üçün örnәk olurdu. Hәlә
keçәn әsrin әvvәllәrindә görkәmli yazar larımızın
bәzi әsәrlәri orta mәktәb dәrsliklәrindә vә uşaq
mәtbuat orqanlarında dәrc edilirdi.

Mövzu rәngarәngliyi baxımından 1970-80-ci
illәr uşaq nәsri daha çox әnәnәvi istiqamәtdә
inkişaf edir vә bu da tәbii bir hal kimi qәbul
edilmәlidir. Çünki nә vәtәnpәrvәrlik, nә tәbiәt,
nә әmәyә mәhәbbәt, nә dә elm vә tәhsil möv -
zuları dәbdәn düşüb unudulan hәyati problemlәr
sırasına keçmir, әksinә, әmәk vә zәhmәt adam -
ları ön planda tәsvir olunurdu. Mövzu vә prob -
lem baxımından oxşar olsa da, hәr bir yazar hadi -
sәlәrә müxtәlif prizmadan yanaşır, onları özünә -
mәxsus şәkildә canlandıraraq oxuculara çat -
dırırdı.Yeni nәsil uşaq yazarlarının әsәrlәrindә
problemә müasir metodologiyadan yanaşmaq,
mövzuya daha modern prizmadan baxmaq,
kiçikyaşlı oxucuların yüksәk bәdii, estetik zövqü
sәviyyәsindәn tәhlil etmәk, mәzmuna münasib
maraqlı bәdii formalar axtarıb tapmaq adı çә -
kilәn dövrün prioritet mәsәlәlәrindәn idi. Ailә-
mәişәt, elm-tәhsil, әxlaqi-tәrbiyәvi, insanın
әmәklә ucalması, milli-mәnәvi dәyәrlәr vә s.
mövzularda yazılan hekayәlәr ümumilikdә döv -
rün ab-havasını özündә әks etdirirdi.

Zәhmәt çәkmәk, әmәyә uşaq yaşlarından
alışmaq kimi әsas mәsәlәlәr qeyd etdiyimiz o
dönәmin uşaq hekayәlәrindә prioritet tәşkil
edirdi. Yazarlar “hәr şey zәhmәtdәdir” prinsipini
üstün tutaraq yazdıqları hekayәlәrdә әmәyә olan
mәhәbbәti tәrәnnüm edirdilәr. Z.Xәlil, Ə.Sә -
mәdli, İ.Hümmәtov, N.Süleymanov, Ə.Əhmә -
dova, X.Hasilova vә digәr yazarlar bu mәsәlәni
insan hәyatında әn vacib mәsәlә kimi ön plana
çәkirdilәr. İ.Hümmәtovun “Peşmançılıq” heka -
yәsindә yaşca böyük olan Zemfiraya anası evlәri
sәliqәyә salmağı, döşәmәni süpürmәyi tapşırıb
işә gedir. Lovğalığı ilә öyünәn Zemfira isә güzgü
qabağında “bәzәnәrәk” bu işlәri qardaşı Sabirә
tapşırır. Əhvalatdan bir neçә gün sonra mәktәbin
“İti gözlәr” adlı divar qәzetindә “Görәn” tәxәl -
lüslü rәssamın çәkdiyi  tәnbәl Zemfiranın karika -
urası çıxır. Problem mәktәb şurasında müzakirә
edilәrkәn “Görәn”in elә qardaşı Sabir olduğu üzә

çıxır: 
– “Mәnim haqqımda yazılanlar düz deyil.

Mәn hәmişә anama kömәk edirәm”, – deyә o,
bәrk hәyәcanlanmışdı. Birdәn gözü qardaşı
Sabirә sataşdı. 

– ‘‘Yaxşı ki, Sabir dә buradadır. Qoy özü de -
sin. Mәn tәnbәlәm, evdә iş görmürәm?’’

Bütün gözlәr Sabirә zillәnmişdi. O, ayağa du -
rub gülümsәyәrәk dedi: “Görәn” mәnim im zam -
dır, karikaturanı da özüm çәkmişәm” [3.108].

Əsәrlә tanış olan oxucu lovğalığın, tәnbәl -
liyin, әn әsası yalan danışmağın hәyatda nә qәdәr
peşmançılığa yol açdığını әxz edir.

Qeyd etmәk lazımdır ki, 1970-80-ci illәr uşaq
nәsrindә insan amilinin  ön plana keçmәsi kolxoz
quruculuğu, tәsәrrüfat hәyatı kimi mәsәlәlәri
arxa plana keçirmişdir. Bu amillәr X.Hasilovanın
“Əzizin bankası” hekayәsindә dә qabarıq görü -
nür. Bu hekayәdә mәktәbyaşlı uşaqların kom -
munizm quruculuğuna verdiyi töhfәlәrdәn bәhs
edilir. “Kolxoz idarәsinin qarşısında qırmızı
hәrflәrlә yazılmışdır: “Pioner vә mәktәblilәr!
Pambığa ziyanvuran zәrәrvericilәri mәhv edin!”
[4. 283]. Bu, hәr halda kollektivlәşmә dövrünün
ab-havasını göz önünә gәtirir. Əsәrin qәhrәmanı
Əziz hәlә II sinifdә oxuyarkәn, özünün düşüncә
tәrzi ilә böyük insanları xatırladır, yaşca  kiçik -
liyinә baxmayaraq  o da öz sәyi ilә “yeni hәyat”a
töhfәsini vermәyә çalışır, öz hәrәkәtlәri ilә hәr
kәsә örnәk olur. 30-cu illәrin ab-havasını xatır -
ladan bu hekayәdә sovka tırtılı yığmaq uğrunda
“savaş” gedir. Bir-biri ilә rәqabәt apararaq bu
tırtılları yığmağa başlayan uşaqlar Əzizә
gülürlәr, guya özlәri çox böyükdürlәr. Onların
arasında isә vur-tut 3 yaşın fәrqi vardır. Müәllif
burada olduqca süniliyә yol vermiş, Əzizi cılız, o
biri uşaqları isә yaşlarından böyük tәsvir
etmişdir. Ondan 2-3 yaş böyük uşaqlar tırtıl
yığmağı, tarlaları onlardan tәmizlәmәyi bilir.
Lakin Əziz tırtılın heç üzünü dә gör mәmişdir.
Ona şәkil verib tırtıl yığmağı tap şırırlar. Tәbiidir
ki, Əziz dә öz növbәsindә bu “mәsuliyyәtli” işә
canla-başla girişir, hamıdan üstün olmağa çalışır.
Yaşca kiçik  olduğu üçün hamının qınaq ob -
yektinә çevrilәn bu balaca “igid” yığdığı sovka
tırtılları ilә nәinki hәmyaşıdlarının , hәtta bütün
kәndin sevimlisinә çevrilir. Əziz әsas iki nәfәri
özünә rәqib bilir: “Sәn hәlә uşaqsan, otur evdә,
hәr yerә baş sox ma” – deyәn qardaşı Kamili vә

“bunun burada nә işi var?”, – deyәn göyköynәk
oğlanı. Tәbiidir ki, Əziz sosrealizmin tәlәblәrinә
uyğun olaraq nәticәdә  qalib gәlir:

– “Bu hәdiyyәni kolxoz Əzizә mükafat verir.
O, sovka ilә müba rizәdә hәmişә irәlidә
getmişdir”. 

– Ona mükafat verilәn zaman әn çox sevi -
nәnlәr dә mәhz qardaşı ilә göyköynәk oğlan olur.
Müәllif nә qәdәr sosialist ruhunu tәrәnnüm etsә
dә, nәticәdә әsas ideya zәh mәt sevәrlik olaraq
qalır vә oxucular bu hәrә kәtdәn örnәk götürürlәr.

Əli Sәmәdlinin yazdığı “Kibrit çöplәrinin
macәrası” әsәrindә dә zәhmәtә alışmaq, әmәyi
sevmәk kimi mәsәlәlәr tәrәnnüm edilir. Əsәrin
qәhrәmanı İlqar sözә baxmayan, dikbaş, “ortada
yeyib, qıraqda gәzәn”, heç bir iş görmәyәn,
tәkәbbürlü bir uşaqdır. Sevdiyi mәşğuliyyәt isә
qәribә dә olsa, kibrit çöplәrini boş yerә yandırıb
atmaqdır. Valideynlәri, dostları tәrәfindәn dәfә -
lәrlә mәzәmmәt edilmәsinә baxmayaraq, İlqar
bu mәnasız vә boş vәrdişindәn әl çәkmәk istәmir.
Nәticәdә, onların qonşuluğunda bir ev yanaraq
tamamilә yararsız hala düşür. Xoş bәxtlikdәn heç
kim zәrәr çәkmir, lakin bu hadisәyә görә hәr kәs
yalnız bir adamı – İlqarı günahkar bilir.  

Yazıçıların yaratdıqları xarakterlәr kiçik oxu -
cuların böyük marağına sәbәb olur, onlarla (xa -
rakterlәrlә) tanış olduqdan sonra adicә bir sәhvin,
kiçik bir dәcәlliyin, pis vәrdişlәrin insan hә -
yatında hansı faciәlәrә yol açdığını yad daşlarına
birdәfәlik hәkk edirlәr. İlqar kimi obrazları
yazıçılar әdәbi yolla tәnbeh edir, düz yol göstәrir
vә onların timsalında kiçik oxucular üçün sözün
әsl mәnasında “yeni cığır” açırlar.

Əli Sәmәdlinin “Sehrli xalça” әsәri dә eyni
problemlәri ehtiva edir. Burada Əhmәdin qızıl
üzük taparaq onun sahibi – Cini çağırması  ma -
raq doğurur. Cin Əhmәdә “ey mәnim sahibim,
әmr et, nә istәsәn edim” demәsi Əhmәdi hәdsiz
sevindirir. Əhmәd dә öz növbәsindә, bununla hәr
şeyә hazır nail olmaq istәyir. İmarәt tikdirir, içinә
qul-qaravaş yerlәşdirir, xidmәtçilәr tәyin edir.
Maraqlı mәqam, ibrәtamiz nәticә isә  nәnәnin
dedikәrindәdir. Belә ki, Əhmәd nәnәsini uçuq
daxmadan imarәtә gәtirmәk istәdikdә nәnә razı
olmur. Bütün bunların kiminsә әlinin zәhmәti
olduğunu söylәyir, ona görә dә özgә әmәyi
sayәsindә qurulan saraya getmәk istәmәdiyini
bildirir: 

– “Eşidin vә agah olun ki, bu süfrәdәki bütün
nemәtlәrin hamısını әcinnәlәr ordan-burdan
oğurlayıb gәtirirlәr. Bunlar hamısı özgә әmә -
yinin bәhrәsidir. İnsan olan kәs isә öz halal zәh -
mәti ilә yaşamalıdır” [5.81]. 

Nәnә Əhmәd vә dostlarına başa salır ki, hә -
yatda zәhmәt çәkmәsәn heç nәyә nail ola bil -
mәzsәn. İnsanı ucaldan әmәkdir, işdir. Bundan
tәsirlәnәn Əhmәd nәnәsindәn üzr istәyir, üzüyü
quyuya atır vә nәnәsinin min bir zәhmәtlә
toxuduğu xalçaya minәrәk yeni - gәlәcәk hәyata
uçurlar: 

Zәhmәtlә ucalmışıq,
Torpaqdan güc almışıq.
Uğurludur yolumuz,
Qüvvәtlidir qolumuz!

Burada yazar nәnәnin dilindәn әsl ağbirçәk
nәsihәti verir vә mәnәvi dәyәrlәri qorumağa
sәslәyir. Olduqca maraqlı tendensiyalarla dolu
olan bu әsәrlәr uşaq hafizәsindә silinmәz izlәr
buraxır. Dahi N.Gәncәvi demişkәn:

Suyu suçuya ver, zәri zәrgara,
Qiymәtdә su hara, simuzәr hara?
Suya bәnzәsә dә anlayanlara,
Zәrdәn qiymәtlidir, tәr bu dünyada.

Görkәmli şairimiz S.Vurğun qeyd edirdi ki,
әsl mәnada vәtәndaş olmaq – mәslәk vә әqidә
sahibi olmaq demәkdir. Mәslәk adamı olmaq
cәsarәtli, tәşәbbüslü, daima düşünüb-danışan bir
yaradıcı olmaq demәkdir. Bu yol gәnclәrimizdәn
böyük cәsarәt, iradә, mәtanәt vә bacarıq tәlәb
edir [6. 36].

Ötәn әsrin 70-80-ci illәr uşaq әdәbiyyatı ilә
tanışlıqdan belә nәticәyә gәlmәk olar ki, keçmiş
onilliklәrdәn fәrqli olaraq bu dövrün uşaq
nәsrindә tәlim-tәrbiyә vә mәktәb hәyatı ilә
yanaşı, әmәk vә zәhmәtlә bağlı mövzuların bәdii
şәkildә tәsviri geniş yer tuturdu. Üzәrlәrinә
düşәn mәsuliyyәti layiqincә dәrk edәn bir sıra
uşaq yazarları yaratdıqları әsәrlәrdә söylәnilәn
hәr bir kәlimәni ölçüb-biçәrәk kiçik oxucuların
ixtiyarına verirdilәr. Bu mәqam isә 1970-80-ci
illәr uşaq nәsrinin mövzu hüdudlarını geniş -

lәndirmәklә onun özünәmәxsus, spesifik özәl -
liklәrini sәciyyәlәndirmәkdәdir.

R.Mammadov 
Praise of love to work in 

prose for children 

Summary
The article investigates and broadly analyzes

the topics on labor in contemporary Azerbaijani
prose for children in 1970-80 years with
reference to the works of children’s writers such
as A.Samadli, K.Hasilova, Z.Khalil, N.Suley -
manov and I.Hummatov.

Р.Мамедов
Воспевание  любви к труду 

в детской прозе

Резюме
В статье рассматривается в 1970-80-е годы

в современной азербайджанской детской
прозе тема труда. Тема анализируется в
произведениях  детских писателей   как А.Са -
медли, Х.Гасилова, З.Халил, Н.Сулейманов,
И.Гумматов. 

